
ᐊᓯᐊᓄᑦ ᓄᒃᑎᕐᓂᐊᓕᖅᑎᓪᓗᒋᑦ ᐊᕕᓯᒪᓕᖅᑎᓪᓗᒋᑦ? 

 
 

ᕿᑐᖓᓕᖕᓄᑦ ᐊᖓᔪᖄᕆᔭᐅᔪᓄᑦ ᒪᓕᒐᐃᑦ ᑕᐃᒃᑯᓇᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂ, 

ᐱᔾᔪᑎᖃᖅᐸᓚᐅᖅᑐᓂ “ᓄᑕᕋᖏᓐᓂᒃ ᐱᓯᒪᓂᐊᖅᑐᓂᒃ” ᐊᒻᒪᓗ “ᓄᑕᕋᖏᓃᑦᑐᓐᓇᕐᓂᖏᑦ” ᐊᓯᔾᔨᖅᑕᐅᓯᒪᓕᕐᒪᑕ. 

ᑭᓯᐊᓂᓕᑕᐅᖅ, ᑕᒪᒃᑯᐊ ᐊᓯᔾᔨᖅᑕᐅᓯᒪᓂᖏᑦ ᐊᑐᓕᕆᐊᔾᔮᖏᑦᑐᑦ ᑭᓯᐊᓂ ᑕᒫᓂ ᒫᔾᔨ 1, 2021-ᒥ. ᑕᐃᑯᖓ ᑭᓯᐊᓂ 

ᑎᑭᓪᓗᒍ, ᒫᓐᓇᐅᔪᖅ ᓱᓕ ᒪᓕᒐᕆᔭᐅᓂᖏᑦ ᐊᑐᖅᑕᐅᔭᕆᐊᖃᖅᐳᑦ.   

 

ᐅᑯᐊ ᒪᒃᐱᒐᐃᑦ ᖃᐅᔨᒪᔾᔪᑎᒃᓴᖃᖅᐳᑦ ᑕᐃᒃᑯᓂᖓ ᓄᑖᓂᒃ ᒪᓕᒐᕐᓂᒃ ᐊᑐᕐᓂᐊᓕᖅᑐᓂᒃ ᐱᔾᔪᑎᖃᖅᑐᓂᒃ 

ᓄᒃᑎᖃᑕᕐᓂᕐᒥᒃ ᑭᖑᓂᐊᒍᑦ ᒫᔾᔨ 1, 2021.  

 

ᑕᐃᒃᑯᐊ ᓄᑖᑦ ᐊᐃᑉᐸᕇᖅᑐᑦ ᐊᕕᓐᓂᖏᓐᓄᑦ ᒪᓕᒐᐃᑦ ᐃᓚᖃᕆᕗᑦ ᑐᖓᕕᐅᓂᐊᖅᑐᓂᒃ ᓇᓗᓇᐃᒃᑯᑕᐅᔪᓐᓇᕐᓂᖅ 

ᐊᕕᑦᑐᓄᑦ ᕿᑐᖓᓕᖕᓄᑦ ᐊᖓᔪᖄᖑᔪᓄᑦ, ᐃᓚᒌᒃᑐᓄᓪᓗ ᐃᖃᖅᑐᐃᕕᒃᑯᓐᓄᑦ ᐱᔨᑦᑎᕋᐅᑎᓂᒃ ᖃᐅᔨᒪᔨᑕᕆᔭᐅᔪᓂᒃ 

ᐊᒻᒪᓗ ᐃᖃᖅᑐᐃᕕᖕᓂᒃ ᖃᓄᐃᓕᖓᓕᕐᓂᖏᓐᓂᒃ ᐊᖓᔪᖄᕆᔭᐅᔪᑦ ᐸᕐᓇᒃᓯᒪᓕᕈᑎᒃ  

 

 ᓅᑦᑐᒪᓂᖅ ᐊᓯᐊᓄᑦ ᐱᓯᒪᓂᐅᒃ ᓄᑕᕋᓂ ᐅᕝᕙᓗᓐᓃᑦ 

 ᓅᑦᑐᒪᓂᖏᓐᓄᑦ ᐊᓯᐊᓄᑦ ᓄᑕᕋᒥᓂᒃ 

 

ᒪᓕᒐᖃᖅᐳᑦ ᐱᔾᔪᑎᖃᖅᑐᓂᒃ: 

 ᓄᑖᓂᒃ ᖃᓄᐃᓕᐅᕆᐊᖃᕐᓂᐊᖅᑕᖏᓐᓂᒃ ᒪᓕᒃᑕᐅᔪᒃᓴᓂᒃ ᐊᖓᔪᖄᕆᔭᐅᔪᖅ ᐸᕐᓇᒃᓯᒪᓕᕈᓂ 

ᓅᓐᓂᐊᓕᕐᓂᕐᒧᑦ 

 ᖃᓄᖅ ᐃᖃᖅᑐᐃᕖᑦ ᐃᓱᒪᓕᐅᕈᑎᖃᓲᖑᓂᖏᓐᓂᒃ ᓄᑕᕋᕆᔭᐅᔪᖅ ᓅᑕᖃᑕᐅᔪᓐᓇᕐᒪᖔᑦ, ᐅᕝᕙᓗᓐᓃᑦ 

ᓅᖃᑕᐅᔪᓐᓇᖏᒻᒪᖔᑦ. 

 

ᑕᒪᒃᑯᐊ ᒪᓕᒐᐃᑦ ᐱᑕᖃᖅᐳᑦ ᐃᑲᔪᕈᒪᓂᕐᒧᑦ ᐊᖓᔪᖄᕆᔭᐅᔪᓂᒃ ᐊᖏᕈᑎᓕᐅᕈᓐᓇᕐᓂᖅ ᐱᔾᔪᑎᖃᕐᓂᖏᓐᓂᒃ 

ᓄᒃᑎᕈᒪᓂᖏᓐᓂᒃ ᐊᒻᒪᓗ ᐃᖃᖅᑐᐃᕕᒃᑰᖅᑕᐃᓕᒪᔪᓐᓇᕐᓂᖏᓐᓂᒃ, ᖃᖓᑐᐃᓐᓇᖅ ᐊᔪᕐᓇᖏᑎᓪᓗᒋᑦ.  

 

ᑖᒃᑯᓇᓂ ᒪᒃᐱᒐᕐᓂ 

 

ᓱᓇᐅᖕᒪᑦ “ᓄᒃᑎᖃᑦᑕᕐᓂᖅ”? 

ᖃᖓ ᑐᓂᓯᖃᑦᑕᕆᐊᖃᕐᓂᖅ ᖃᐅᔨᑎᑦᑎᔾᔪᑎᒃᓴᓂᒃ ᐸᕐᓇᒃᓯᒪᓕᕐᓂᕐᒧᑦ ᓄᒃᑎᓚᖓᓕᕐᓂᖅ 

ᑭᓇᒃᑯᓐᓂᒃ ᖃᐅᔨᑎᑦᑎᔭᕆᐊᖃᕐᓂᖅ 

ᖃᓄᐃᓕᖓᔭᕆᐊᖃᕐᓂᖏᑦ ᖃᐅᔨᑎᑦᑎᔾᔪᑏᑦ ᑎᑎᖃᖏᑦ 

ᖃᐅᔨᑎᑦᑎᖏᑦᑐᓐᓇᕐᓂᖅ ᑲᑉᐱᐊᓲᑎᖃᕈᕕᑦ ᐃᓕᖕᓄᑦ ᓄᑕᕋᕕᓪᓗᓐᓃᑦ ᖃᓄᐃᓕᔭᐅᔪᓐᓇᕐᓂᖓᓄᑦ 

ᖃᓄᐃᓕᐅᖃᑦᑕᖅᐸᓪᓕ ᓄᒃᑎᓚᖓᓕᕐᓂᕐᒥᒃ ᖃᐅᔨᑎᑦᑎᓂᕐᒧᑦ ᑐᓂᓯᓯᒪᓕᕈᑎᒃ 

ᖃᓄᖅ ᐃᖃᖅᑐᐃᕕᒃᑯᑦ ᐃᓱᒪᓕᐅᕈᓐᓇᖅᐸᑦ ᓄᑕᕋᕆᔭᐅᔪᖅ ᓄᒃᑎᖃᑕᐅᔪᓐᓇᕐᒪᖔᑦ ᐅᕝᕙᓗᓐᓃᑦ 

ᓄᒃᑎᖃᑕᐅᔪᓐᓇᔾᔮᖏᒻᒪᖔᑦ 

ᓄᒃᑎᕈᑎᒃᓴᓄᑦ ᐊᑭᓕᕆᐊᓖᑦ ᐱᕕᒃᓴᖃᕐᓂᕐᒧᑦ ᕿᑐᖓᒦᓃᑦᑐᒪᓂᖅ 

 

 



ᓱᓇᐅᖕᒪᑦ “ᓄᒃᑎᖃᑦᑕᕐᓂᖅ”? 

 

ᑕᒪᐃᓐᓂᐅᖏᑦᑐᖅ ᓄᒃᑎᖅᑐᑦ ᐃᓱᒪᒋᔭᐅᕙᒃᑐᑦ “ᐊᓯᐊᓄᑦ ᓄᒃᑎᕋᐃᓂᖅ”. ᑕᐃᒃᑯᓇᓂ 

ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂ ᐊᔾᔨᒋᖏᑕᖏᓐᓂᒃ ᒪᓕᒐᖃᕐᒪᑕ ᑐᖓᕕᖃᖅᑐᓂᒃ 

ᓅᓐᓂᖓᓂᒃ ᕿᑐᖓᓕᐅᑉ ᐅᕝᕙᓗᓐᓃᑦ ᕿᑐ3ᖓᖓᑕ ᓅᓐᓂᖓᓂᒃ 

ᐊᒃᑐᖅᓯᓯᒪᔪᓐᓇᕐᒪᖔᑕ ᐃᓚᖃᕐᓂᕐᒥᓂᒃ ᐱᒻᒪᕆᐅᔪᓐᓇᖅᑐᓂᒃ.  

 

ᑕᒪᓐᓇ “ᓄᒃᑎᓂᕋᐃᓂᖅ” ᑐᑭᖃᕋᔪᒃᐳᖅ ᐊᖓᔪᖄᕆᔭᐅᔪᒧᑦ 

ᕿᑐᖓᒥᓃᒍᓐᓇᐃᓕᔪᓐᓇᕐᓂᖅ ᐊᐃᑉᐸᕕᓂᖓ ᓄᒃᑎᖅᐸᑦ. ᓲᕐᓗ ᐆᒃᑑᑎᒍᓗᒍ, 

ᐊᖓᔪᖄᕆᔭᐅᔪᖅ ᓂᐅᕙᓐᓚᓐᒥᐅᑕᖅ ᓅᒃᑎᕈᓂ ᐋᓐᑎᐅᕆᔫᒥ ᕿᒪᐃᓗᓂ ᕿᑐᖓᒥᓂᒃ 

ᑕᐃᔭᐅᓇᔭᖅᐳᖅ ᓄᒃᑎᕐᓂᕋᖅᑕᐅᓂᕐᒥᒃ. ᑕᐃᒪᐃᓇᔭᕐᒪᑦ ᐅᖓᓯᓂᖓᓄᑦ 

ᐊᖓᔪᖄᕆᔭᐅᔫᑉ ᐊᖏᕋᕆᓚᖓᓕᖅᑕᖓ, ᒫᓐᓇᐅᔪᕐᓗ ᓄᑕᕋᖓᑕ ᐊᖏᕐᕋᕆᔭᖓᓂᒃ, 

ᑕᐃᒪᐃᓕᖓᓕᕐᓂᕐᒧᑦ ᐊᒃᑐᖅᑕᐅᓯᒪᓂᐊᕐᒪᑕ ᐊᖓᔪᖄᕆᔭᐅᔫᑉ ᕿᑐᖓᒥᓃᒍᓐᓇᕐᓂᖓ.  

 

ᐱᒻᒪᕆᐊᓘᕗᖅ ᖃᓄᐃᓕᖓᓕᕐᓂᖏᓐᓂ ᖃᐅᔨᒋᐊᑎᐊᖃᑦᑕᕆᐊᖃᕐᓂᖅ, ᖃᕐᓗ 

ᓄᑕᕋᖓᑦ/−ᖏᑦ ᐊᒃᑐᖅᑕᐅᓯᒪᓂᐊᕐᒪᖓᑕ. ᐃᓚᓂᒃᑯᓪᓗᓐᓃᑦ ᖃᓂᑦᑑᒐᓗᐊᒧᑦ 

ᐃᒡᓗᑖᖅᑐᖃᖅᐸᑦ “ᓄᒃᑎᕐᓂᕋᖅᑕᐅᔪᓐᓇᖅᐳᖅ” ᐱᒻᒪᕆᐊᓗᖕᒥᒃ ᐊᓯᔾᔨᕐᓂᐊᕈᑎᒃ 

ᓄᑕᕋᒥᓃᑐᓐᓇᕐᓂᖓ ᐊᒻᒪᓗ ᖃᖓ.  

 

ᖃᖓ ᑐᓂᓯᖃᑕᕆᐊᖃᕐᓂᖅ ᖃᐅᔨᑎᑦᑎᔾᔪᑎᒃᓴᓂᒃ ᐸᕐᓇᒃᓯᒪᓕᕐᓂᕐᒧᑦ 

ᓄᒃᑎᓚᖓᓕᕐᓂᖅ 

 

ᐃᖃᖅᑐᐃᕕᒃᑯᑦ ᒪᓕᒐᖃᖅᑎᑕᐅᒍᕕᑦ ᐊᑐᕐᓗᑎᒃ ᑕᐃᒃᑯᓇᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂ ᐊᖓᔪᕆᔭᐅᓂᕐᒧᑦ 

ᑲᒪᒋᐅᑎᑕᐅᓗᑎᒃ, ᑐᓂᓯᔭᕆᐊᖃᕐᓂᐊᖅᑐᑎᑦ ᖃᐅᒪᑎᑦᑎᔾᔪᑎᒃᓴᓂᒃ ᐸᕐᓇᐅᑎᒋᔭᕐᓂᒃ ᓄᒃᑎᓚᖓᓕᕐᓂᕐᒧᑦ.  

 

ᑐᓂᓯᔭᕆᐊᖃᕐᓂᐊᖅᑎᑦ ᖃᐅᔨᒪᑎᑦᑎᔾᔪᑎᒃᓴᓂᒃ ᐸᕐᓇᖕᒪᖔᖅᐲᑦ ᓅᒃᑎᕐᓂᐊᕐᓂᖅ ᓄᑕᕋᐃᑦ ᐱᖃᑎᒋᓗᒍ ᐅᕝᕙᓗᓐᓃᑦ 

ᓄᒃᑎᕐᓂᐊᕐᓂᖅ ᓄᑕᕋᓕᔭᖏᓪᓗᑎᑦ.  

 

ᑭᓇᒃᑯᓐᓂᒃ ᖃᐅᔨᑎᑦᑎᔭᕆᐊᖃᕐᓂᖅ 

 

ᑐᓂᓯᔭᕆᐊᖃᕐᓂᐊᖅᑐᑎᑦ ᖃᐅᔨᒪᔾᔪᑎᒃᓴᓂᒃ ᓄᒃᑎᓚᖓᓕᕐᓂᖅ ᐅᑯᓄᖓ: 

 

 ᕿᑐᖓᔅᓯᓐᓄᑦ ᐊᖓᔪᖄᕆᔭᐅᔪᒧᑦ ᐊᖓᔪᖄᕆᔭᐅᓂᖓᓄᑦ ᑲᒪᔨᐅᑎᑕᐅᔪᒧᑦ 

 ᐃᓄᖕᒧᑦ ᐅᖃᕐᕕᒃᓴᐅᑎᑕᐅᔪᒧᑦ ᐃᖃᕐᕕᒃᓴᐅᔭᕆᐊᖃᕐᓂᕐᒧᑦ ᒪᓕᒐᖅᑎᒍᑦ 

 

ᖃᐅᔨᒋᐊᑎᐊᒃᑲᓐᓂᕈᒪᒍᕕᑦ ᖃᓄᖅ ᕿᑐᖓᓖᑦ ᐊᖓᔪᖄᕆᔭᐅᔪᑦ ᐊᒻᒪᓗ ᑭᓇᒃᑯᑦ ᐅᖃᕐᕕᒃᓴᐅᑎᑕᐅᕙᖕᒪᖔᑕ 

ᒪᓕᒐᖅᑎᒍᑦ, ᑐᑭᓯᓂᐊᕐᕕᒋᓗᒋᑦ ᐅᑯᐊ ᓇᓗᓇᐃᒃᑯᑕᐃᑦ ᓄᑕᕋᓕᖕᓄᑦ ᐊᖓᔪᖄᕆᔭᐅᔪᑦ ᖃᓄᐃᓕᖓᓚᖓᓂᖏᓐᓂᒃ 

ᐊᕕᔅᓯᒪᓕᕈᑎᒃ ᓱᓕᔪᓂᒃ ᓇᐃᓈᖅᓯᒪᔪᓂᒃ ᑎᑎᖃᖏᑦ. 

 

 

 

 

 

ᐃᖃᐅᒪᓂᐊᖅᐳᑎᑦ: ᑭᖑᓂᐊᒍᑦ ᒫᔾᔨ 1, 

2021-ᒥ, ᑕᐃᒃᑯᐊ ᐅᖃᐅᓰᑦ 

ᐊᑐᖅᑕᐅᓂᖏᑦ “ᓄᑕᕋᓂᒃ ᐱᓯᒪᓂᖅ” 

ᐊᒻᒪᓗ “ᓄᑕᕋᖏᓂᒃ ᑕᑯᔪᓐᓇᕐᓂᖅ” 

ᐊᑐᖅᑕᐅᔾᔮᕈᓐᓃᕐᒪᑕ ᑕᐃᒃᑯᓇᓂ 

ᐊᐃᑉᐸᕇᒃᑐᑦ ᐊᕕᓐᓂᖏᓐᓄᑦ ᒪᓕᒐᕐᓂ. 

ᑖᒃᑯᐊ ᓱᓕᔪᓂᒃ ᑎᑎᖃᐃ 

(ᖃᕆᑕᐅᔭᒃᑰᖅᑐᑦ) ᐅᖃᐅᓯᖃᕈᑎᒃ 

ᐃᖃᖅᑐᐃᕖᑦ ᒪᓕᒐᖏᓐᓂᒃ 

“ᕿᑐᖓᓕᖕᓄᑦ ᐊᖓᔪᖄᕆᔭᐅᔪᓄᑦ 

ᑲᒪᒋᔭᐅᔭᕆᐊᓖᖕᓂᒃ”, ᐱᖃᓯᐅᔾᔨᖕᒪᑕ 

ᑕᒪᐃᓐᓂᒃ ᒪᓕᒐᑐᖃᕐᓂᒃ ᐅᖃᐅᓯᐅᔪᓂᒃ 

“ᓄᑕᕋᖏᓐᓂᒃ ᐱᓯᒪᓂᕐᒥᒃ” ᐊᒻᒪᓗ 

“ᓄᑕᕋᖏᓐᓂᒃ ᑕᑯᔪᓐᓇᕐᓂᖅ” ᐊᒻᒪᓗ 

ᓄᑖᓂᒃ ᐊᖓᔪᖄᕆᔭᐅᔪᓄᑦ 

ᒪᓕᒐᐅᓂᐊᓕᖅᑐᓂᒃ, ᐅᖃᐅᓯᖃᖅᑐᓂᒃ 

“ᐊᖓᔪᖄᕆᔭᐅᔫᑉ 

ᓄᑕᕋᒥᓃᑦᑐᓐᓇᕐᓂᖏᓐᓂᒃ” ᐊᒻᒪᓗ 

“ᐃᓱᒪᓕᐅᖅᑎᐅᓂᖏᓐᓂᒃ 

ᑲᒪᒋᔭᐅᔭᕆᐊᓕᖏᓐᓂ.”  

 

https://www.justice.gc.ca/eng/fl-df/fact-fiches.html
https://www.justice.gc.ca/eng/fl-df/fact-fiches.html


ᖃᓄᐃᓕᖓᔭᕆᐊᖃᕐᓂᖏᑦ ᖃᐅᔨᑎᑦᑎᔾᔪᑏᑦ 

 

ᐊᓯᐊᓄᑦ ᓅᓐᓂᖅ ᑕᐃᔭᐅᕙᖏᑦᑐᒥᒃ ᓄᒃᑎᕐᓂᕋᖅᑕᐅᓂᖅ 

 

ᓅᓐᓂᕆᓂᐊᖅᑕᐃᑦ ᐱᒻᒪᕆᐅᔪᒥᒃ ᐊᒃᑐᖅᓯᓯᒪᔮᖏᑯᓂ ᕿᑐᖓᕕᑦ ᐃᓚᖃᕐᓂᖏᓐᓄᑦ ᐃᓄᖕᓂᒃ ᖃᐅᔨᑎᑕᐅᔾᔪᑎᓂᒃ 

ᑐᓂᔭᐅᓯᒪᔪᓂᒃ − ᓲᕐᓗ ᐆᒃᑑᑎᒋᓗᒍ, ᐊᓯᐊᓂᒃ ᐃᒡᓗᑖᕈᕕᑦ ᓄᓇᓯᓐᓂ − ᖃᐅᔨᒪᑎᑦᑎᔭᕆᐊᖃᖅᐳᑎᑦ ᐅᑯᓂᖓ 

ᐃᓄᖕᓂᒃ:  

 ᐅᓪᓗᖓᓂᒃ ᓅᕝᕕᒃᓴᓂᒃ 

 ᓄᑖᖅ ᑐᕌᕈᑏᑦ 

 ᓄᑖᖅ ᐅᖃᕐᕕᒃᓴᐅᓴᐃᑦ ᖃᐅᔨᒪᔭᐅᔭᕆᐊᓖᑦ 

 

ᑕᐃᒪᐃᓕᖓᕗᑦ ᐱᔾᔪᑕᐅᓗᑎᒃ ᐊᓯᑎᑦ ᐊᖓᔪᖄᖑᖃᑕᐅᓂᕐᒥᓄᑦ ᑲᒪᔨᐅᔪᑦ ᐅᕝᕙᓗᓐᓃᑦ ᐅᖃᕐᕕᒃᓴᐅᑎᑕᐅᔪᑦ 

ᒪᓕᒐᖅᑎᒍᑦ ᖃᐅᔨᒪᓂᐊᕐᒪᑕ ᓇᓃᕐᒥᐅᑕᐅᓂᐊᓕᕐᒪᖔᑦ ᓄᑕᕋᕆᔭᖅ, ᐊᒻᒪᓗ ᓇᑭᑦ ᐊᐃᔭᐅᔪᓐᓇᕐᒪᖔᑕ ᐊᒻᒪᓗ 

ᐊᒡᔭᖅᑕᐅᖃᑕᕐᓂᐊᖃᕐᒪᖔᑦ. 

 

ᐊᓯᐊᓄᑦ ᓅᓐᓂᖅ ᓄᒃᑎᕐᓂᕋᖅᑕᐅᔪᒥᒃ 

 

ᐊᓯᐊᓄᑦ ᓅᓐᓂᐊᕈᕕᑦ ᐱᒻᒪᕆᐅᓂᐊᖅᑐᒥᒃ ᐊᒃᑐᐃᓂᖃᕐᓂᐊᖅᑐᓂᒃ ᓄᑕᕋᕕᑦ ᐃᓚᖃᕐᓂᖏᓐᓄᑦ ᑕᐃᒃᑯᓂᖓ ᐃᓄᖕᓂᒃ 

ᖃᐅᔨᑎᑕᐅᓂᐊᖅᑐᓂᒃ − ᓲᕐᓗ ᐆᒃᑑᑎᒋᓗᒍ, ᓄᑕᕋᒥᓃᕕᒃᓴᖃᕈᓐᓇᕐᓂᖓᓄᑦ ᐊᔪᓕᕐᓂᐊᖅᑐᒥᒃ − ᑕᒪᓐᓇ 

ᑕᐃᔭᐅᓂᐊᖅᐳᖅ “ᓄᒃᑎᕐᓂᕋᖅᑕᐅᓂᕐᒥᒃ” ᐃᕖᓪᓗ ᒪᓕᒋᐊᖃᖅᑐᑎᑦ ᓄᒃᑎᕐᓂᕐᒧᑦ ᒪᓕᒐᕆᔭᐅᔪᓂᒃ, ᑕᑕᐃᒃᑯᓇᓂ 

ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᖏᓐᓂ. 

 

ᐸᕐᓇᒃᓯᒪᒍᕕᑦ ᓄᒃᑎᓚᖓᓕᕐᓂᖅ, ᐃᒪᐃᓐᓇᑦᑕᕆᐊᖃᖅᑦᐳᑎᑦ:  

 ᖃᐅᔨᑎᑦᑎᕙᒌᕐᓂ ᖃᐅᔨᑎᑦᑎᕙᒌᕆᐊᖃᕐᓂᖅ 60−ᓂᒃ ᐅᓪᓗᓂᒃ ᓄᒃᑎᓚᐅᖏᓂᕐᓂᒃ ᓱᓕ 

 ᑐᓂᓯᓯᒪᓗᑎᑦ ᖃᓄᐃᓕᖓᓪᓗᑐᕐᓂᖏᓐᓂᒃ ᓄᒃᑎᓚᖓᓂᕐᓂᒃ. ᑕᐃᒃᑯᐊ ᖃᐅᔨᑎᑦᑎᔾᔪᑏᑦ ᓄᒃᑎᓚᖓᓕᕐᓂᕐᒥᒃ 

ᑎᑎᕋᕐᕕᒃᓴᐃᑦ ᑕᑕᕆᐊᓖᑦ (insert link for form when available) ᑕᑯᒃᓴᐅᑎᑦᑎᕗᑦ ᑕᒪᐃᓐᓂᒃ 

ᖃᐅᔨᒪᑎᑦᑕᕆᐊᖃᖅᑕᕐᓂᒃ ᑎᑎᕋᕐᓗᒋᑦ ᖃᐅᔨᑎᑦᑎᔾᔪᑎᓃᑦᑐᑦ. ᑖᒃᑯᐊ ᑕᑕᑎᕆᐊᓖᑦ ᑎᑎᕋᕐᕕᒃᓴᐃᑦ 

ᖃᐅᔨᒪᑎᑦᑎᓂᐊᖅᑐᑦ ᒪᑯᓂᖓ:  

o ᖃᖓ ᓅᒃᑎᕐᓂᐊᖃᕐᒪᒑᖅᐱᑦ 

o ᓄᑖᖅ ᑐᕌᕈᑎᒋᓂᐊᓕᖅᓕᑕᐃᑦ 

o ᐅᖃᕐᕕᒃᓴᐅᓂᕐᒧᑦ ᖃᐅᔨᒪᑎᑦᑎᔾᔪᑎ 

o ᖃᓄᖅ ᐃᓱᒪᖃᕐᒪᖔᖅᐱᑦ ᐊᖓᔪᖄᕆᔭᐅᓂᕐᒧᑦ ᐊᒻᒪᓗ ᐅᖃᕐᕕᐅᔪᓐᓇᕐᓂᕐᒧᑦ ᐋᕿᐅᒪᓂᖏᑦ 

ᐊᓯᔾᔨᖅᑕᐅᓂᐊᕈᑎᒃ ᐃᑲᔫᑕᐅᓂᐊᖅᑐᓂᒃ ᓄᑕᕋᕕᑦ ᐃᓚᖃᕈᓐᓇᕐᓂᖏᓐᓂᒃ ᐃᓄᖕᓂᒃ 

ᑎᑎᖃᖅᑖᖅᑎᑕᐅᔪᓂᒃ ᖃᐅᔨᑎᑦᑎᔾᔪᑎᓂᒃ, ᓄᒃᑎᕐᓂᕈᕕᑦ 

ᐃᖅᑲᐅᒪᓂᐊᖅᐳᑎᑦ: ᓅᓐᓂᕆᔭᐃᑦ ᐱᒻᒪᕆᐅᔪᒥᒃ ᐊᒃᑐᐃᓂᖃᕐᓂᐊᖅᐸᑦ ᓄᑕᕋᖃᖅᑐᒧᑦ ᐊᖓᔪᖄᖓᓄᑦ 

ᐱᓯᒪᔭᐅᖃᑕᕈᓐᓇᕐᓂᖓᓄᑦ ᑕᒪᓐᓇ ᑕᐃᔭᐅᕗᖅ ᓄᒃᑎᕐᓂᕋᖅᑕᐅᕙᖕᓂᖅ, ᑕᐃᒪᐃᓂᖓᓄᑦ, 

ᒪᓕᒋᐊᖃᖅᑐᑎᑦ ᖃᐅᔨᑎᑦᑎᖃᑕᕆᐊᖃᕐᓂᕐᒥᒃ ᓄᒃᑎᓚᖓᓕᕐᓂᕐᓂᒃ.  

 

https://www.justice.gc.ca/eng/fl-df/divorce/nrf-fad.html


 

 

 

ᖃᐅᔨᑎᑦᑎᖏᑦᑐᓐᓇᕐᓂᖅ ᑲᑉᐱᐊᓲᑎᖃᕈᕕᑦ ᐃᓕᖕᓄᑦ ᓄᑕᕋᕕᓪᓗᓐᓃᑦ ᖃᓄᐃᓕᔭᐅᔪᓐᓇᕐᓂᖓᓄᑦ 

 

ᑲᑉᐱᐊᓱᒃᑯᕕᑦ ᐃᓕᖕᓄᑦ ᓄᑕᕋᕕᓪᓗ ᐅᓗᕆᐊᓇᖅᑐᒦᑦᑐᓐᓇᕐᓂᖓᓂᒃ, ᐊᐱᕆᔪᓐᓇᖅᑐᑎᑦ ᐃᖃᖅᑐᐃᕕᖕᓂᒃ 

ᐊᓯᔾᔨᖅᑕᐅᖁᔨᓂᖅ ᖃᐅᔨᑎᑦᑎᔭᕆᐊᖃᕐᓂᕐᒥᒃ ᒪᓕᒐᐅᔪᓂᒃ. ᐆᒃᑐᕈᓐᓇᖅᑐᑎᑦ ᐃᖃᖅᑐᐃᕕᖕᓄᑦ ᐅᖃᐅᑎᖏᓪᓗᒍ 

ᕿᑐᕐᖓᖃᖃᑕᐅᔪ (ᐊᖓᔪᖄᖅ ᐊᐃᐸᕕᓃᑦ). 

ᑕᐃᒃᑯᓇᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂ ᐆᒃᑑᑎᑕᐅᕗᖅ ᐃᓚᒌᒃᑐᓂ ᐊᓐᓂᖅᑑᑎᕙᖕᓂᖏᓐᓂᒃ 

ᐱᔾᔪᑕᐅᔪᓐᓇᕐᓂᖅ ᓄᐊᓯᔾᔨᖅᑕᐅᔪᓐᓇᕐᓂᖏᓐᓄᑦ ᒪᓕᒐᐃᑦ ᖃᐅᔨᑎᑦᑎᔭᕆᐊᖃᕐᓂᕐᒧᑦ. ᐃᑲᖅᑐᐃᕕᒃᑯᑦ 

ᓴᕿᑎᑦᑎᕕᐅᔭᕆᐊᓖᑦ ᑐᓂᔭᐅᓗᑎᒃ ᐃᓚᒌᒃᑐᓂ ᐊᓐᓂᖅᑐᐃᕙᓚᐅᕐᓂᖏᓐᓂᒃ (ᓲᕐᓗ ᐆᒃᑑᑎᒍᓗᒍ (911-ᒧᑦ 

ᐅᖄᓚᕕᐅᓯᒪᓂᖏᓐᓂᒃ, ᐸᓖᓯᒃᑯᑦ ᐅᓂᒃᑳᓕᐊᕕᓂᖏᓐᓂᒃ, ᐊᔾᔨᓕᐅᖅᑕᐅᓯᒪᔪᓂᒃ) ᐃᑲᔫᑕᐅᓗᑎᒃ ᑐᒃᓯᕋᐅᑎᒋᔭᕐᓄᑦ 

ᐊᑐᕈᒪᖏᓐᓂᖅ ᖃᐅᔨᑎᑦᑎᔭᕆᐊᖃᕐᓂᒥᒃ ᒪᓕᒐᕆᔭᐅᔪᓂᒃ. 

 

ᖃᓄᐃᓕᐅᖃᑦᑕᖅᐸᓪᓕ ᓄᒃᑎᓚᖓᓕᕐᓂᕐᒥᒃ ᖃᐅᔨᑎᑦᑎᓂᕐᒧᑦ ᑐᓂᓯᓯᒪᓕᕈᑎᒃ 

 

ᐆᒃᑐᑐᐃᓐᓇᕐᓗᑎᑦ ᐊᖏᖃᑎᒌᒑᓱᐊᕈᓐᓇᕐᓂᕐᒥᒃ 

 

ᑕᐃᒃᑯᓇᓂ ᐊᐃᑉᐸᕇᒃᑐᓂ ᐊᕕ ᓐᓂᖏᓐᓄᑦ ᒪᓕᒐᕐᓂ ᓂᕆᐅᒃᐳᑦ ᕿᑐᖓᓖᑦ ᐊᖓᔪᖄᕆᔭᐅᔪᑦ ᐃᓱᒪᓘᑎᒋᔭᖏᓐᓂᒃ 

ᐊᕿᖃᑎᒌᒑᓱᐊᕈᓐᓇᕐᓂᖏᑦ ᐱᔾᔪᑎᖃᖅᑐᓂᒃ ᓄᑕᕋᖏᓐᓂᒃ, ᓄᑕᐊᖓᑕᓗ ᓅᖃᑕᐅᔪᓐᓇᕐᓂᖓᓂᒃ, ᐊᑐᕐᓗᑎᒃ 

ᐃᖃᑐᖅᐃᕕᒃᑰᖓᖏᑦᑐᓂᒃ ᐃᓚᒌᓚᐅᖅᑐᑦ ᐊᖏᖃᑎᒌᒍᓐᓇᐃᓕᖏᓐᓄᑦ ᐋᖀᖃᑎᒌᒑᓱᐊᕈᓐᓇᕐᓂᖏᑦ 

ᐊᑐᖅᑕᐅᖃᑕᕈᓐᓇᖅᑐᓂᒃ ᓲᕐᓗ ᐊᖏᖃᑎᒌᒐᓱᐊᕐᕈᓐᓇᕐᒃᓂᕐᒥᒃ ᐊᒻᒪᓗ ᐋᖀᖃᑎᒌᒐᓱᐊᕈᓐᓇᕐᓂᕐᒥᒃ, ᑭᓯᐊᓂ 

ᑕᐃᒪᐃᓇᔭᖏᒻᒪᑕ ᓈᒻᒪᒐᔭᖏᑉᐸᑦ. ᑕᒪᐃᓐᓂ ᐱᐅᓂᖅᓴᐅᒐᔪᖕᒪᑦ ᐊᖓᔪᖄᕆᔭᐅᔪᑦ ᕿᑐᖓᓖᒃ ᓇᖕᒥᓂᖅ 

ᖃᓄᖅᑑᖃᑎᒌᒎᒪᒍᑎᒃ, ᓄᑕᕋᒥᓄᑦ ᐱᐅᓂᖅᐸᖑᓂᐊᖅᑐᓂᒃ ᐃᓱᒪᖃᕐᓗᑎᒃ. ᐃᖃᖅᑐᐃᔨᐅᔪᖅᑕᐅᖅ 

ᐃᓱᒪᓕᐅᕈᔾᔨᔪᓐᓇᕐᒥᔪᖅ ᐃᓕᔅᓯᓐᓄᑦ ᓇᓕᐊᑐᐃᓐᓇᖅ ᓈᒻᒪᒋᔭᐅᖏᑦᑐᓐᓇᖅᑐᒥᒃ.  

 

ᐊᒥᔅᓲᖕᒪᑕ ᐃᓱᒪᒋᔭᐅᔭᕆᐊᖃᖅᑐᑦ ᐅᖃᐅᓯᐅᓂᖏᓐᓂ ᓄᒃᑎᕐᓂᐊᓕᕐᓂᖅ ᕿᑐᖓᖓᓄᑦ ᐱᐅᓂᖅᐸᒥᒃ 

ᐱᔾᔪᑎᖃᕈᓐᓇᕐᓂᖓᓂᒃ, ᒪᑯᓂᖓ ᐃᓚᖃᕐᒥᔪᓂᒃ:  

 

 ᓅᓐᓂᕈᕕᑦ, ᖃᓄᖅ ᓅᖃᑕᐅᔾᔮᖏᑦᑐᖅ ᐊᖓᔪᖄᖅ ᕿᑐᖓᖃᖃᑕᐅᔪᖅ, ᓄᑕᕋᒦᑐᓐᓇᕋᖃᑕᕐᓂᐊᖅᐸᑦ, ᓲᕐᓗ 

ᐆᒃᑑᑎᒋᓗᒍ, ᐊᐅᔭᒃᑯᑦ ᐱᓯᒪᖃᑕᕈᓐᓇᕐᓂᖓᓂᒃ ᐊᒻᒪᓗ ᐃᓕᓐᓂᐊᕐᓇᐅᔪᓃᕐᓂᖓᓂ? 

 ᓄᒃᑎᕐᕕᒃᓴᐃᑦ ᐅᖓᑕᕙᕆᐊᖅᑕᐅᔪᓐᓇᖏᓛᖅ ᑭᓯᐊᓂ ᕿᑐᖓᓯ ᐊᖏᓕᒍᓂ/ᑎᒃ? 

 ᐊᐃᐸᕕᓃᑦ ᕿᑐᖃᖃᑕᖅᑕᐅᖅ ᓄᒃᑎᖃᑕᐅᔪᓐᓇᖅᐸᑦ ᑕᐃᑯᖓ? 

 ᓄᒃᑎᕈᑎᖃᕈᓂ ᐱᔾᔪᑎᖃᕐᓂᕐᒧᑦ ᐊᓯᐊᓂᒃ ᐊᐃᑉᐸᖃᓕᕐᓂᕐᒥᓄᑦ, ᑕᐃᓐᓇ ᐊᐃᑉᐸᕆᔭᐅᓕᖅᑐᖅ 

ᓄᒃᑎᖔᕈᓐᓇᖅᐸ ᕿᑐᖓᖓᑕ ᓇᔪᖅᐸᒃᑕᖓᓄᑦ, ᑕᐃᒫᒃ ᕿᑐᖃᖃᑕᖅ ᓱᓕ ᑕᑯᔪᓐᓇᖃᑕᕐᓂᐊᕐᒪᑕ ᓄᑕᕋᒥᓂᒃ 

ᐊᓯᔾᔨᖅᑕᐅᔭᕆᐊᖃᕈᓐᓂᕐᓗᑎᒃ? 

ᐃᖃᐅᒪᓂᐊᖅᐳᑎᑦ: ᖃᖓᑐᐃᓐᓇᖅ ᓄᑕᕋᐅᑉ ᐊᖓᔪᖄᕆᔭᖓ ᓅᓐᓂᐊᕈᓂ ᓄᑕᕋᓕᔭᖏᓪᓗᓂ, ᓱᓕ 

ᖃᐅᔨᑎᑦᑎᔾᔪᑎᓂᒃ ᓄᒃᑎᕐᓂᐊᓕᕐᓂᕐᒥᓂᒃ ᑐᓂᓯᔭᕆᐊᖃᖅᐳᑦ. ᑕᒪᐃᓕᖓᕗᑦ ᐱᔾᔪᑕᐅᓂᕐᒧᑦ ᓄᒃᑎᕐᓂᐊᕐᓃᑦ 

ᐱᒻᒪᕆᐅᔪᒥᒃ ᐊᒃᑐᐃᓂᖃᕈᓐᓇᕐᒪᑕ ᓄᑕᕋᐅᑉ ᐊᖓᔪᖄᕐᒥᓂᒃ ᐃᓚᖃᕈᓐᓇᕆᐊᖃᕐᓂᖓᓂᒃ.  

 

https://www.justice.gc.ca/eng/fl-df/fsfdr-firdf.html


 

 

ᑕᐃᓐᓇ ᐸᕐᓇᒃᓯᒪᔪᖅ ᓄᒃᑎᕐᓂᐊᕐᓂᖅ ᓄᑕᕋᖓᓗ ᓄᒃᑎᖃᒋᓚᖓᓪᓗᓂᐅᒃ ᓄᒃᑎᕈᓐᓇᖅᐳᖅ ᑕᐃᑲᓂ, ᑭᖑᓂᐊᒍᓪᓗᓐᓃᑦ 

ᐅᓪᓗᖓᓂ ᑎᑎᕋᖅᓯᒪᔭᒥᓂ ᖃᐅᔨᑎᑦᑎᒋᐊᕈᑎᓂ ᑐᓂᓯᓯᒪᓂᕐᒥᓂᒃ, ᐃᒪᐃᓐᓇᓕᖓᒍᓂ: 

 

1) ᐊᐃᑉᐱᕕᓂᖓ ᓄᑕᕋᖃᑎᓂ ᐊᖓᔪᖄᖑᓂᕐᒧᑦ ᑲᒪᔨᐅᔪᖅ ᑎᑎᖃᖅᑖᖅᑐᖅ ᓄᒃᑎᕐᓂᐊᕐᓂᖓᓂᒃ 

ᖃᓄᐃᒃᓴᖏᒃᑯᓂ ᓄᑕᕋᖓᑕ ᓄᒃᑎᖃᑕᐅᓚᖓᓂᖓᓄᑦ ᐃᓗᐊᓂ 30 ᐅᓪᓗᐃᑦ ᑎᑎᖃᖅᑖᕐᕕᒋᓚᐅᖅᑕᒥᓂᒃ, 

ᐊᒻᒪᓗ 

2) ᐃᖃᖅᑐᐃᕕᖕᓄᑦ ᒪᓕᒐᓕᐅᖅᓯᒪᔪᖃᖏᒃᑯᑎᒃ ᓄᒃᑎᕈᓐᓇᕐᓂᖓᑦ ᐊᔪᕐᓇᕈᑕᐅᓇᔭᖅᑐᓂᒃ. 

 

ᑕᐃᒃᑯᐊ ᐊᐃᑉᐸᕇᒃᑐᓂ ᐊᕕᓐᓂᕐᒧᑦ ᒪᓕᒐᐃᑦ ᒪᓕᒐᖅᑎᑦᑎᖏᑲᓗᐊᖅᓱᑎᒃ ᐅᑯᓂᖓ, ᐱᐅᓇᔭᕆᕗᖅ ᓄᑖᓂᒃ ᐊᓯᖏᓐᓂᒃ 

ᕿᑐᖓᓕᔭᕈᓐᓇᕐᓂᖏᓐᓂᒃ ᐋᖀᐅᒪᓗᑎᒃ, ᓇᓗᓇᐃᖅᑕᐅᓗᒡᓗ ᓇᓂ ᐊᖏᕐᕋᕆᔭᐅᔪᓃᑦᑐᓐᓇᕐᓂᖅ ᑎᑎᕋᖅᑕᐅᓯᒪᓗᓂ 

ᓄᑖᓂᒃ ᐃᖃᖅᑐᐃᕕᒃᑯᑦ ᒪᓕᒐᓕᐊᖑᓗᑎᒃ. ᐃᒡᕕᑦ ᑕᐃᓐᓇᓗᓐᓃᑦ ᐊᐃᐸᕕᓃᑦ ᕿᑐᖓᖃᕐᓂᕐᒧᑦ ᑲᒪᔨᐅᖃᑕᖅ 

ᐊᖏᕈᓐᓇᕈᓂ, ᐊᖏᕈᑏᑦ  ᐃᓕᔭᐅᔪᓐᓇᕐᒪᑕ ᐃᖃᖅᑐᐃᕕᔨᒃᑯᑦ ᒪᓕᒐᓕᐊᕆᔭᐅᓗᓂ ᐱᔭᕆᐊᑐᖏᑐᒻᒥᒃ, 

ᐊᔪᕈᑕᐅᓕᕈᓐᓇᕐᒪᓐ ᐃᓕᓐᓂᐊᕐᕕᖕᓄᑦ ᐊᓯᖏᓄᓪᓗ ᐊᐅᓚᑦᑎᖕᓄᑦ ᐊᑐᓕᖅᑎᑦᑎᔪᓐᓇᕐᓂᖅ ᓄᑖᓂᒃ 

ᐋᕿᐅᒪᔭᕆᐊᖃᕐᓂᐊᖅᑐᓂᒃ, ᐱᔭᕆᐊᖃᕈᑎᒃ. 

 

 

ᐊᖏᕈᑎᒋᖏᒃᑯᕕᒋᑦ ᐸᕐᓇᐅᑏᒋᔭᐅᔪᑦ ᓄᒃᑎᖅᑕᐅᓂᐊᕐᓂᖓᓂᒃ ᓄᑕᕋᕕᑦ,  ᒪᕐᕈᐃᓕᖓᔫᖕᓂᒃ ᐊᑐᕈᓐᓇᖅᐳᑎᑦ 

ᓈᒻᒪᒃᓴᖏᓂᕐᒧᑦ 

 

ᐊᖏᖃᑎᒌᖏᒃᑯᕕᒋᒃ ᐸᕐᓇᐅᑏᑦ ᓄᒃᑎᖁᔨᓂᕐᒧᑦ ᓄᑕᕋᕆᔭᕐᓂᒃ, 

ᐊᖏᖃᑎᒌᔪᓐᓇᐃᓕᒍᕕᐅᒡᓗ ᐊᐃᐸᕕᓃᑦ ᓄᑕᕋᖃᖃᑎᒋᔭᐃᑦ ᑲᒪᔨᐅᖃᑕᐅᔪᖅ, 

ᐅᓪᓗᓂᒃ ᐱᕕᒃᓴᖃᖅᑎᑕᐅᕗᑎᑦ 30−ᓂ ᓈᒻᒪᒃᓴᖏᑦᑐᓐᓇᕐᕕᖃᕐᓂᖅ ᑎᑎᖃᓂᒃ 

ᑐᓂᔭᐅᓯᒪᓕᕈᕕᑦ ᖃᐅᔨᑎᑕᐅᔾᔪᑎᓂᒃ.  

ᒪᕐᕈᐃᓕᖃᖓᖕᒪᑎᒃ ᐊᑐᕈᓐᓇᖅᑖᒃᑭᒃ ᓈᒻᒪᒃᓴᖏᓐᓂᕐᒧᑦ: 

 

1. ᓈᒻᒪᒃᓴᖏᑦᑐᓐᓇᖅᑐᑎᑦ ᑐᓂᓯᓗᑎᑦ ᐊᐃᑉᐸᕕᓂᕐᓂᒃ 

ᖃᓄᐃᓕᖓᓪᓗᑐᖅᑐᓂᒃ ᓈᒻᒪᒍᓱᖏᓂᕐᓂᒃ. ᑕᐃᒃᑯᐊ ᑕᐃᔭᐅᔪᖅ 

ᓈᒻᒪᒃᓴᖏᔾᔪᑏᑦ ᓄᒃᑎᕈᒪᓂᖓᓂᒃ ᑎᑎᕋᕕᒃᓴᐃᑦ 

ᑕᑕᑎᖅᓯᒪᔭᕆᐊᓖᑦ ᓴᕿᐅᒪᑎᑦᑎᓂᐊᖅᑐᑦ ᑕᒪᐃᓐᓂᒃ 

ᖃᐅᔨᒪᔭᐅᔭᕆᐊᖃᖅᑐᓂᒃ ᑎᑎᕋᕆᐊᖃᖅᑕᕐᓂᒃ 

ᓇᒻᒪᒃᓴᖏᓂᕐᓄᑦ; ᐅᕝᕙᓗᓐᓃᑦ 

2. ᐆᒃᑐᕈᓐᓇᖅᑐᑎᑦ ᐃᖃᖅᑐᐃᕕᖕᓄᑦ ᓄᖃᖅᑎᑕᐅᖁᓗᒋᑦ 

ᓄᒃᑎᖃᑎᖃᕈᒪᓂᖓ 

 

ᓈᒻᒪᒃᓴᕈᓐᓃᕈᕕᑦ, ᓄᒃᑎᕈᓐᓇᖏᒻᒪᑕ ᑭᓯᐊᓂ ᐃᖃᖅᑐᐃᔨᐅᔪᖅ ᐃᓱᒪᓕᐅᓚᐅᕐᓗᓂ 

ᐱᐅᓂᖅᐸᖑᓚᖓᓂᖓᓄᒃ ᑕᐃᒪᐃᓕᐅᕐᓂᖅ ᕿᑐᖓᖓᓄᑦ 

ᑕᐃᒪᐃᓕᐅᕈᔾᔭᐅᓂᖓ.  

 

ᒪᕐᕉᒃ ᐱᔾᔪᑕᐅᔫᒃ ᓇᒻᒪᖏᑐᓐᓇᕐᓂᕐᒧᑦ: 

1. ᐊᔪᕐᓇᖃᑕᖏᑦᑐᖅ ᑕᒡᕘᓐᓇᐃᓇᖅ 

ᓈᒻᒪᒃᓴᖏᑦᑐᓐᓇᕐᓂᖅ ᐸᕐᓇᐅᑎᓂᒃ 

ᓄᒃᑎᕈᒪᔪᓂᒃ ᐃᓚᖃᕈᒪᓂᖓᓂᒃᓄᑕᕋᓯᓐᓂᒃ; 

ᐊᐃᑉᐸᕕᓂᕋᖅᔭᖅ ᕿᑐᖓᖃᖃᑕᐅᔪᖅ 

ᐊᖓᔪᖄᕆᔭᖅ ᓈᒻᒪᒃᓴᖏᑐᓐᓇᖅᑎᑕᐅᖕᒪᑦ 

ᐊᐃᐊᑉᐸᕕᓂᕐᒥᓂᒃ ᕿᑐᖓᖓᑕ 

ᐊᖓᔪᖄᖓᑕ ᓅᒃᑎᕈᒪᓂᖓᓂᒃ.   

 

2. ᑕᐃᓐᓇ ᐃᓄᒃ ᐊᖓᔪᖄᕆᔭᐅᓂᕐᒧᑦ 

ᑲᒪᔨᐅᔪᖅ ᑭᓯᐊᓂ ᓇᒻᒪᒃᓴᖏᑦᑐᓐᓇᖅᐳᖅ. 

ᐃᓄᒃ ᐅᖃᕐᕕᒃᓴᐅᑎᑕᐅᔪᖅ 

ᓈᒻᒪᒃᓴᖏᑐᓐᓇᖏᓚᖅ 

ᓄᒃᑎᕈᓐᓇᖅᑎᑕᐅᓂᖓᓄᑦ ᕿᑐᖓᖓᑦ. 

ᑕᐃᒃᑯᐊᓕ ᑭᓯᐊᓂ, ᐊᐱᕆᔪᓐᓇᖅᐳᑦ 

ᐊᓯᔾᔨᖅᑕᐅᖁᔨᓂᖅᓂ 

ᐅᖃᕐᕕᒃᓴᐅᑎᑕᐅᓂᕐᒥᓂᒃ, ᓄᒃᑎᕈᓐᓇᕐᓂᖏᑦ 

ᖃᓄᐃᒋᔭᐅᖏᒃᑯᑎᒃ. 

ᑕᒪᐃᓐᓂᒃ ᕿᑐᖓᓖᒃ ᐊᖓᔪᖄᒃ ᐊᖏᖅᓯᒪᔭᕆᐊᖃᖅᑑᒃ ᕿᑐᖓᖓᑕ ᓄᒃᑎᖃᑕᐅᕝᕕᒃᓴᖓᓄᑦ, 

ᓈᒻᒪᒃᓴᖏᓂᕐᒧᑦ ᐅᕝᕙᓗᓐᓃᑦ ᐃᖃᖅᑐᐃᕕᒃᑰᕈᑕᐅᔭᕆᐊᖃᖏᑦᑐᒥᒃ ᑲᔪᓯᑎᑦᑎᔪᓐᓇᖅᑐᑦ.  

https://www.justice.gc.ca/eng/fl-df/divorce/orf-fod.html


ᑕᐃᒃᑯᐊ ᓈᒻᒪᒃᓴᖏᔾᔪᑎᓂᒃ ᓄᒃᑎᕈᒪᓂᕐᒧᑦ ᑎᑎᕋᕐᕕᒃᓴᐃᑦ ᑕᑕᕆᐊᓖᑦ ᐊᐱᕆᓯᒪᕙᒃᑐᑦ ᐃᓕᖕᓂᒃ ᐅᓂᒃᑳᖁᔨᓂᖅ 

ᒪᑯᓂᖓ:  

 ᓈᒻᒪᒃᓴᖏᓂᕐᓂᒃ ᓄᒃᑎᖁᔭᐅᓂᖓᓂᒃ 

 ᓲᖅ ᓈᒻᒪᒃᓴᖏᓐᓂᖅ 

 ᐃᓱᒪᒋᔭᑎᑦ ᐱᒋᐊᖅᑎᑕᐅᔪᒪᓂᖏᓐᓂᒃ ᕿᑐᖓᓕᔭᕈᓐᓇᕐᓂᖅ, ᐅᖃᕐᕕᒃᓴᐅᓂᖅ ᐊᒻᒪᓗ 

ᐃᓱᒪᓕᐅᖅᑎᐅᓂᕐᒧᑦ ᑲᒪᒋᔭᐅᔭᕆᐊᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ 

 

ᑐᓂᔭᐅᒍᕕᑦ ᓈᒻᒪᒃᓴᖏᔾᔪᑎᓂᒃ ᓄᒃᑎᕈᒪᓂᕐᒧᑦ, ᐅᕝᕙᓗᓐᓂᑦ ᐃᖃᖅᑐᐃᕕᒃᑯᑦ ᐅᒃᑐᖅᑐᖃᖅᐸᑦ ᐊᑭᖃᖅᑐᐃᓗᓂ 

ᓄᒃᑎᕈᒪᓂᕐᓂᒃ ᑐᓂᔭᐅᓯᒪᓗᑎᒃ ᑲᒪᒋᔭᐅᖁᔭᐅᓂᕐᒧᑦ, ᓅᒃᑎᖅᑎᕆᔪᓐᓇᖏᑦᑐᑎᑦ ᓄᑕᕋᕐᓂᒃ ᑭᓯᐊᓂ ᐃᖃᖅᑐᐃᕕᒃᑯᑦ 

ᐃᓱᒪᓕᐅᕈᑎᖃᓚᐅᕐᓗᑎᒃ ᐊᖏᕈᑎᖃᕐᓗᑎᒃ ᓄᒃᑎᕈᓐᓇᕐᓂᖏᑦ.  

 

ᖃᓄᖅ ᐃᖃᖅᑐᐃᕖᑦ ᐃᓱᒪᓕᐅᕐᓂᐊᕐᒪᖔᑕ ᓄᑕᕋᕆᔭᐅᔪᖅ ᓄᒃᑎᖃᑕᐅᔪᓐᓇᕐᒪᖔᑦ ᓄᒃᑎᖃᔾᔮᖏᒻᒪᖔᑦ 

ᐃᖃᖅᑐᐃᕕᒃᑯᑦ ᐃᓱᒪᓕᐅᕐᓂᐊᖅᑐᑦ ᓄᑕᕋᕆᔭᐅᔪᖅ ᓄᒃᑎᖃᑕᐅᔪᓐᓇᕐᒪᖔᑦ, ᓄᒃᑎᖃᑕᐅᔪᓐᓇᔾᔮᖏᒻᒪᖔᓘᓐᓃᑦ 

ᑐᖓᕕᐅᓗᑎᒃ ᐱᐅᓂᖅᐸᖑᓂᐊᖅᑐᓂᒃ ᐱᓇᓱᐊᕈᑕᐅᔭᕆᐊᖃᕐᓂᖓᑦ ᓄᑕᕋᖓᓐᓄᑦ.  

 

ᐱᐅᓂᖅᐸᖑᓂᐊᖅᑐᓂᒃ ᐱᓇᓱᐊᕈᑕᐅᔭᕆᐊᖃᕐᓂᖓᑦ ᓄᑕᕋᖓ/ᓄᑕᕋᖓ. 

ᐊᒥᓱᒐᓴᐅᕙᒃᐳᑦ ᐱᔾᔪᑕᐅᕙᒃᑐᑦ ᐃᖃᖅᑐᐃᕕᒃᑯᓐᓄᑦ ᑕᑯᓇᒃᑕᐅᕙᒃᑐᑦ ᑐᑭᓕᐅᕈᑕᐅᓂᕐᒧᑦ ᐃᓱᒪᓕᐅᑕᐅᓂᖅ 

ᐱᐅᓂᖅᐹᖑᓂᐊᖅᑐᓂᒃ ᐱᓇᓱᐊᕈᑕᐅᔭᕆᐊᖃᕐᓂᖏᓐᓂᒃ ᓄᑕᕋᕆᔭᐅᔪᓄᑦ (ᑕᑯᓗᒋᑦ ᓄᑕᕋᓕᖕᓄᑦ ᐊᖓᔪᖄᕆᔭᐅᔪᑦ 

ᖃᓄᐃᓕᖓᓚᖓᓂᖏᓐᓂᒃ  ᓱᓕᔪᓂᒃ ᓇᐃᓈᖅᓯᒪᔪᑦ ᑎᑎᖃᖏᑦ). ᐱᔾᔪᑕᐅᕙᖕᒥᔪᓂᒃ ᐃᖃᖅᑐᐃᕕᒃᑯᓐᓄᑦ 

ᑕᑯᓇᒃᑕᐅᖃᑕᕆᐊᖃᖅᑐᓂᒃ ᓄᒃᑎᕈᔾᔨᔪᒪᔪᖃᖅᑎᓪᓗᒋᑦ.  

ᐊᑕᐅᓯᐅᔪᓐᓇᖏᒻᒪᑦ ᐱᔾᔪᑕᐅᔪᖅ ᐊᑐᖅᑕᐅᔪᑑᔪᓐᓇᖅᑐᖅ ᐃᓱᒪᓕᐅᕈᑕᐅᓂᕐᒧᑦ, ᐃᖃᖅᑐᐃᕖᓪᓗ ᑕᑯᓇᖕᓂᐊᖅᓱᑎᒃ 

ᖃᓄᖅ ᐊᑐᓂ ᑕᒪᒃᑯᐊ ᐊᑐᖅᑕᐅᔪᓐᓇᕐᒫᖓᑕ ᐃᓕᔅᓯᓂ ᖃᓄᐃᓕᖓᓂᔅᓯᓐᓄᑦ.  

ᓄᒃᑎᕈᔾᔨᔪᒪᔪᖃᖅᐸᑦ, ᑕᐃᒃᑯᐊ ᐃᓱᒪᒋᔭᐅᔭᕆᐊᖃᕐᓂᐊᕆᕗᖅ ᒪᑯᓂᖓ ᐃᖃᑐᖅᐃᕕᒃᑯᓐᓄᑦ ᑕᑯᒋᐊᖅᑕᐅᕙᒃᑐᓂᒃ: 

1. ᐱᔾᔪᑕᐅᓂᖏᓐᓂᒃ ᓄᒃᑎᖃᑦᑎᖃᕈᒪᓂᖅ – ᐃᖃᖅᑐᐃᕕᒃᑯᑦ ᖃᐅᔨᔪᒪᓂᐊᖅᑐᑦ ᓲᖅ ᐸᕐᓇᒃᓯᒪᓕᕐᒪᖔᑖ 

ᓄᒃᑎᕈᒪᓂᖅ. ᓲᕐᓗ ᐆᒃᑑᑎᒋᓗᒍ, ᓄᑖᒥᒃ ᐊᓯᐊᓂᒃ ᐃᖃᓇᐃᔭᖅᑕᕐᒪᑦ, ᐅᕝᕙᓗᓐᓃᑦ ᐊᓯᐊᓂᒃ 

ᐊᐃᑉᐸᖅᑖᕐᓂᐊᓕᕋᒥ, ᐅᕝᕙᓘᓐᓃᑦ ᕿᑐᖓᒥᓂᒃ ᐃᓕᓐᓂᐊᕆᐊᖃᖁᔨᓂᖓᓄᑦ ᐅᐸᒃᑕᐅᖃᑕᖁᓕᖅᑕᒥᓂᒃ? 

 

2. ᕿᑐᖓᖓᑦᑕ ᐊᒃᑐᖅᑕᐅᓯᒪᔪᓐᓇᕐᓂᖓ ᓄᒃᑎᕈᑎᒃ – ᓲᕐᓗ ᐆᒃᑑᑎᒋᓗᒍ, ᓄᑕᕋᖅ ᖃᓄᖅ 

ᐃᓚᖃᖅᑎᖃᑎᒋᕙᓕ ᒫᓐᓇᐅᔪᖅ ᓄᓇᓕᖕᒥᓂ ᐊᒻᒪᓗ ᑕᐃᑲᓂ ᓄᑖᖑᓂᐊᖅᑐᒥ ᓄᓇᑕᕆᓂᐊᓕᖅᑕᒥᓂ? 

 

3. ᕿᑐᖓᒥᓃᑦᑐᓐᓇᕐᓂᖏᑦ ᐊᒻᒪᓗ ᐃᓚᐅᖃᑕᐅᔪᓐᓇᕐᓂᖏᑦ ᕿᑐᖓᓖᒃ ᐱᕕᒃᓴᖃᖅᑎᑕᐅᓂᖏᓐᓂ ᓄᑕᕋᒥᓂᒃ 

− ᐃᖃᖅᑐᐃᕖᑦ ᖃᐅᔨᔪᒪᓂᐊᖅᑐᑦ ᒪᑯᓂᖓ, ᓲᕐᓗ ᐆᒃᑑᑎᒋᓗᒍ, ᑕᐃᓐᓇ ᕿᑐᖓᖓᑦ ᓇᓕᖃᒌᒃᑑᖕᓂᒃ 

ᐃᓚᖃᑦᑎᐊᕐᒪᖔᑦ ᑕᒪᐃᓐᓂᒃ ᐊᖓᔪᖄᕆᔭᒥᓂᒃ, ᐅᕝᕙᓗᓐᓃᑦ ᐊᐃᐸᖓ ᐊᖓᔪᖄᕆᔭᐅᔪᖅ 

ᐃᓚᐅᖃᑕᐅᒐᔪᐃᓐᓂᖅᓴᐅᓂᖓᓂ ᕿᑐᖓᖓᓂᒃ.  

 

https://www.justice.gc.ca/eng/fl-df/fact-fiches.html
https://www.justice.gc.ca/eng/fl-df/fact-fiches.html


4.  ᐃᓄᒃ ᐸᕐᓇᒃᓯᒪᔪᖅ ᓄᒃᑎᕐᓂᐊᕐᓂᕐᒧᑦ ᒪᓕᒃᓯᒪᖕᒪᖔᑕ 

ᖃᐅᔨᑎᑦᑎᔭᕆᐊᖃᕐᓂᕐᒥᓂᒃ ᒪᓕᒐᕐᓂᒃ – ᐃᖃᖅᑐᐃᕕᒃᑯᑦ 

ᖃᐅᔨᔪᒪᓂᐊᖅᑐᑦ ᓄᒃᑎᕐᕕᒃᓴᖓᑦ ᑲᒪᒋᔭᐅᑦᑎᐊᖅᓱᓂ 

ᐸᕐᓇᐅᑕᐅᓯᒪᖕᒪᖔᑦ ᐊᒻᒪᓗ ᐊᐃᑉᐸᖓ ᐊᖓᔪᖄᕆᔭᐅᔪᖅ 

ᖃᐅᔨᒪᑎᑕᐅᖕᒪᖓᑕ, ᐱᕕᒃᓴᖃᖅᑎᑕᐅᓗᓂᓗ ᑭᐅᔪᓐᓇᕐᓂᖅ 

ᐊᑐᕈᒪᔭᖓᓂᒃ. ᒪᓕᖃᑦᑕᖏᒃᑯᕕᒋᑦ ᑕᒪᒃᑯᐊ ᒪᓕᒐᐃᑦ, ᐃᖃᑐᖅᐃᕕᖕᓄᑦ 

ᐃᓱᒪᒋᔭᐅᓐᓇᕈᓐᓇᖅᐳᖅ ᐱᐅᖏᑦᑐᑎᑐᑦ. 

 

5. ᐃᖃᑐᖅᐃᕕᒃᑯᑦ ᒪᓕᒐᖃᖅᐸᑦ, ᐅᕝᕙᓗᓐᓃᑦ ᐊᖏᕈᑎᖃᖅᐸᑦ, 

ᐃᖃᖅᑐᐃᔨᐅᔪᑎᑐᓪᓗᓐᓃᑦ ᐊᐅᓚᑦᑎᔨᐅᔪᓐᓇᖅᑎᑕᐅᔪᒧᑦ 

ᐃᓕᑕᕆᔭᐅᔪᖃᖅᐸᓪᓗᓐᓃᑦ ᓇᓃᑦᑕᕆᐊᖃᖅᑎᑕᐅᓂᖓᓄᑦ 

ᓄᑕᕋᖓᑦᑕ. ᓲᕐᓗ ᐆᒃᑑᑎᒋᓗᒍ, ᐃᒡᕕᑦ ᐊᐃᑉᐸᕕᓃᓪᓗᓐᓃᑦ 

ᐊᖓᔪᖄᕆᔭᐅᖃᑕᖅ ᐊᕕᓐᓂᐊᕐᓂᕐᒧᑦ ᐊᖏᕈᑎᖃᕈᔅᓯᒃ ᐅᖃᖅᓯᒪᓗᓯᒃ 

ᓄᑕᕋᕆᔭᓯᒃ ᐅᕙᓂ ᓄᓇᓕᖕᒥᐅᑕᐅᔭᕆᐊᖃᕐᓂᖓᓂᒃ, ᑕᒪᓐᓇ 

ᑕᑯᓇᒃᑕᐅᓂᐊᖅᐳᖅ ᐃᖃᖅᑐᐃᕕᒃᑯᓐᓄᑦ.  

 

6. ᑕᐃᒃᑯᐊ ᑐᒃᓯᕋᐅᑕᐅᔪᑦ ᐊᓯᔾᔨᖅᑕᐅᖁᔨᓂᖅ ᐊᖓᔪᖄᕆᔭᕆᔭᐅᓂᕐᒧᑦ 

ᐋᕿᐅᒪᔭᐅᓂᖏᑦ ᑐᑭᓕᐅᑦᑎᐊᕐᒪᑕ. ᐃᖃᑐᖅᐃᕕᒃᑯᑦ  

ᑕᑯᓇᖕᓂᐊᖅᑐᑦ ᓇᓃᓐᓇᔭᕐᒪᖓᑦ ᓄᑖᖅ ᕿᑐᖓᖓᓐᓄᑦ 

ᐊᖏᕐᕋᕆᔭᐅᖁᔭᐅᓕᖅᑐᖅ, ᐊᒻᒪᓗ ᖃᓄᖅ ᐊᔪᕐᓇᖏᒻᒪᖔᑦ ᐊᒻᒪᓗ 

ᐊᑭᖃᕐᓂᐊᕐᒪᖔᑖ ᕿᒪᒃᑕᐅᓂᐊᓕᖅᑑᑉ ᐊᖓᔪᖄᑦ 

ᑎᑭᖃᑦᑕᕈᓇᓚᖓᓂᖓᓄᑦ ᓄᑖᕐᒧᑦ ᓄᓇᒋᓂᐊᓕᖅᑕᖓᓄᑦ 

ᕿᑐᖓᒥᑑᓐᓇᖃᑕᕐᓂᐊᕐᒪᑦ. ᐃᖃᖅᑐᐃᕖᑦᑕᐅᖅ ᑕᑯᓇᖕᓂᐊᖅᑐᑦ 

ᖃᓄᓄᖅ ᐊᔪᕐᓇᖏᑎᒋᓂᐊᕐᒪᖔᑕ ᓄᑕᕋᖓᑦ ᐅᑎᖅᑕᖃᑕᕈᓐᓇᕐᓂᖅ 

ᓇᔪᖅᐸᓚᐅᖅᑕᒥᓄᑦ ᐊᖏᕐᕋᒥᓄᑦ. ᕿᑐᖓᕆᔭᐅᔫᑉ ᐅᑭᐅᖓ, 

ᐱᐅᓯᖃᕐᓂᖓ, ᑕᒪᒃᑯᐊ ᒪᓕᒐᕆᔭᐅᕙᒃᑐᑦ ᐊᐅᓪᓛᕈᑕᐅᔪᓐᓇᕐᓂᖏᑦ 

ᖃᖓᑕᓲᒃᑯᑦ, ᓄᓇᓯᐅᑎᑯᑖᒃᑯᑦ, Bᐋᓯᒃᑯᓪᓗ ᓄᑕᕋᓄᑦ ᐊᑐᖅᑕᐅᔪᓐᓇᕐᓂᖏᑦ, ᐱᒻᒪᕆᐊᓘᖕᒥᖕᒪᑕ 

ᐃᓱᒪᒋᔭᐅᓯᒪᔭᕆᐊᖃᕐᒥᔪᑦ. 

 

7. ᐊᖓᔪᖄᕆᔭᐅᔫᒃ ᒪᓕᒃᓯᒪᖕᒪᖔᑕ ᑕᐃᒃᑯᓂᖓ ᐃᓚᒌᒃᑐᓄᑦ ᒪᓕᒐᓕᕆᓂᕐᒧᑦ ᒪᓕᒐᓕᐊᖑᓯᒪᔪᓂᒃ, 

ᐊᖏᕈᑎᓂᒡᓗᓐᓂᑦ ᐊᒻᒪᓗ ᐃᓱᒪᓕᐅᖅᑎᐅᔪᓄᑦ ᐃᓕᑕᕆᔭᐅᓂᖏᑦ ᐋᕿᒃᑕᐅᓯᒪᔪᑦ.  ᓲᕐᓗ ᐆᒃᑑᑎᒋᓗᒍ, 

ᐃᖃᑐᖅᐃᕖᑦ ᖃᐅᔨᔪᒪᓂᐊᖅᑐᑦ ᑕᐃᓐᓇ ᐊᖓᔪᖄᕆᔭᐅᔪᖅ ᓄᒃᑎᕈᒪᔪᖅ ᓯᕗᓂᐊᒍᑦ  

ᓄᑕᕋᒥᓃᑦᑕᕆᐊᖃᕐᓂᕐᒥᓂᒃ ᑲᒪᔪᒪᕙᓚᐅᖏᓂᖓᓂᒃ . ᑕᒪᐃᓐᓂᕈᓂ ᑕᒪᓐᓇ ᓯᕗᓂᒃᓴᒥ 

ᐊᑲᐅᖏᓕᐅᕈᑕᐅᓕᕈᓐᓇᕐᒪᑦ. ᐃᖃᖅᑐᐃᕕᒃᑯᑦᑕᐅᖅ ᖃᐅᔨᔪᒪᑐᐃᓇᕆᐊᓖᑦ ᑕᐃᓐᓇ ᐊᖓᔪᖄᕆᔭᖅ 

ᓄᒃᑎᖁᔨᖏᑦᑐᖅ ᐱᓂᕐᓗᖃᑦᑕᖅᓯᒪᖕᒪᖔᑦ ᐱᕕᒃᓴᕆᔭᒥᓂ ᐊᑐᖅᐸᓚᐅᖏᓐᓂᖅ ᓄᑕᕋᒥᓂᒃ ᐱᓯᒪᕕᒋᔭᒥᓂᒃ 

ᐅᕝᕙᓗᓐᓃᑦ ᐊᑭᓖᕙᓚᐅᖏᓂᖓᓂᒃ ᓄᑕᕋᒥᓄᑦ ᑐᕌᖓᔪᓂᒃ ᐃᑲᔫᑎᒃᓴᓂᒃ, ᐊᐃᑉᐸᕕᓂᖓᓄᑦ ᑮᓇᐅᔭᖅᑎᒍᑦ 

ᐊᒃᓱᕈᕐᓇᖅᑐᒃᑰᕈᑕᐅᕙᓚᐅᖅᑐᓂᒃ.  

 

ᑭᓇ/ᓇᓕᐊᒃ ᖃᐅᔨᑎᑦᑎᑦᑎᐊᕆᐊᖃᖅᐸ ᓴᕿᑎᑦᑎᔪᓐᓇᕐᓂᖅ ᓄᒃᑎᖃᑕᐅᒍᓂ ᓄᑕᕋᖓᑦ ᐱᐅᓂᖅᐹᒥᒃ 

ᐱᓇᓱᐊᕈᑕᐅᑦᑎᐊᕐᓂᖅᐹᖑᓂᐊᕐᓂᖓᓂᒃ 

ᐃᖃᐅᒪᓂᐊᖅᐳᑎᑦ: ᐃᖃᖅᑐᐃᕕᒃᑯᑦ 

ᒪᓕᒐᖃᖅᑎᑦᑎᖏᑦᑐᓐᓇᕐᒥᖕᒪᑕ 

ᖃᐅᔨᑎᑦᑎᔭᕆᐊᖃᕐᓂᕐᒥᒃ ᒪᓕᒐᐅᔪᓂᒃ 

ᖃᓄᐃᑦᑐᖃᖅᐸᑦ, ᓲᕐᓗ ᐆᒃᑑᑎᒋᓗᒍ 

ᐃᓚᒌᖕᓂ 

ᐋᓐᓂᖅᑐᐃᔪᖃᖅᐸᓚᐅᕐᓂᖓᓂᒃ.  

 

ᐃᖃᖅᑐᐃᔨᑎᑐᑦ 

ᐃᓱᒪᓕᐅᖅᑎᖃᕐᓂᖅ 

ᖃᓄᐃᓕᐅᕐᓂᐊᖅᑐᓂᒃ 

ᑐᑭᓕᐅᖅᑎᐅᓗᓂ ᐱᔾᔪᑎᖃᖅᑐᖅ 

ᐃᓱᒪᓕᐅᕈᑕᐅᕙᒃᑐᓂᒃ 

ᓴᖏᓂᖃᖅᑎᑕᐅᔪᓂᒃ 

ᑕᐃᒪᐃᓕᐅᕈᓐᓇᕐᓂᖅ 

(ᐃᖃᖅᑐᐃᔨᒻᒪᕆᐅᖏᑐᑦ, 

ᐊᐃᐸᕇᒃᑐᕕᓃᑦ  ᑕᒪᐃᓐᓂᒃ 

ᐊᖏᖅᓯᒪᒍᑎᒃ 

ᐃᓱᒪᓕᐅᖅᑎᐅᖁᔨᓂᖏᓐᓂᒃ 

ᑕᐃᔅᓱᒥᖓ). ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂ ᒪᓕᒐᕆᔭᐅᔪᑦ 

ᑐᑭᓕᐅᕈᑕᐅᕙᒃᑐᑦ ᑭᓇᒃᑯᑦ  

ᐃᓱᒪᓕᐅᖅᑎᐅᖃᑕᕈᓐᓇᕐᒪᖔᑕ 

ᐃᓚᒌᒃᑐᓂ ᒪᓕᒐᓕᓂᕆᓂᕐᒧᑦ.   

 



ᑕᐃᒃᑯᓇᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᐃᑦ ᒪᕐᕉᖕᓂᒃᑕᐅᖅ ᐊᓯᖏᑲᓐᓂᖏᓐᓂᒃ ᒪᓕᒐᖃᕆᕗᑦ 

ᐱᐅᓯᓕᖕᓃᑦᑎᐊᖁᔨᓂᖅ ᖃᓄᐃᓕᐅᕈᓘᔮᓗᖃᑕᖏᑦᑐᓂᒃ ᓄᑕᕋᖓᓄᑦ ᐊᒻᒪᓗ ᑕᒪᒃᑮᒃ ᐊᖓᔪᖄᕆᔭᐅᔫᒃ 

ᓇᓗᓇᐃᒃᑯᑕᖃᖅᑎᑕᐅᓗᑎᒃ ᖃᓄᖅ ᓄᒃᑎᕈᓐᓇᖃᑕᕐᓂᖏᓐᓂᒃ ᐃᓱᒪᓕᐅᕈᑕᐅᕙᖕᒪᖔᑕ.  

 ᓇᓪᓕᖃᒌᒃᑑᖕᓂᒃ ᐊᖓᔪᖄᕆᔭᐅᔫᒃ ᐱᕕᒃᓴᖃᕈᓐᓇᕐᓂᖏᑦ 

ᕿᑐᖓᓕᔭᕋᑕᕈᓐᓇᕐᓂᖅ 

ᑕᒪᕐᒥᒃ ᐊᖓᔪᖄᕆᔭᐅᔫᒃ ᐱᒻᒪᕆᐅᔪᓂᒃ ᓇᓕᖃᒌᑦᑎᐊᖅᑐᓂᒃ 

ᐱᕕᒃᓴᖃᖅᑎᑕᐅᒍᑎᒃ ᕿᑐᖓᒥᓃᑦᑐᓇᕐᓂᕐᒥᒃ  (ᐊᔾᔨᒌᒋᐊᖅᑐᓂᒃ 

ᓇᓕᖃᒌᒃᑐᓂᒃ ᑲᒪᔨᐅᓗᑎᒃ ᐸᕿᔨᐅᓂᕐᒧᑦ ᓄᑕᕋᒥᓂᒃ), ᑕᐃᓐᓇ ᐸᕐᓇᒃᓯᒪᔪᑦ 

ᓄᒃᑎᕈᒪᓂᖅ ᐃᓚᒋᓗᓂᐅᒃ ᓄᑕᕋᓂ ᓴᕿᑎᑦᑎᔭᕆᐊᖃᖅᐳᖅ 

ᖃᓄᐃᓕᖓᓂᖅᓴᐅᓂᐊᖅᑐᔮᕐᓂᖏᓐᓂᒃ (ᓱᓕᔪᕆᔭᐅᔪᓐᓇᕐᓗᓂ) ᓄᒃᑎᕈᓂ 

ᐱᐅᓂᖅᐸᖑᓚᖓᓂᖓᓂᒃ ᓄᑕᕋᖓᓄᑦ ᐊᑐᖅᑕᐅᒍᓂ.  

ᐱᓂᖅᓴᐅᔪᒥᒃ ᐸᕿᔨᓪᓗᐊᑕᐅᔪᖅ ᐱᓯᒪᔪᖅ 

ᑕᐃᓐᓇᐅᒍᓂ ᐃᓄᒃ ᐸᕐᓇᒃᓯᒪᔪᖅ ᓄᒃᑎᕈᔾᔨᔪᒪᔪᖅ ᕿᑐᖓᒥᓂᒃ  ᑕᐃᒪᖓᑦ 

ᐱᓂᖅᓴᐅᔪᒥᒃ ᐸᕿᔨᐅᖃᑕᐃᓐᓇᕐᓂᖅᓴᐅᓪᓗᓂ ᐱᓯᒪᓂᖅᓴᐅᕙᒡᓗᓂ 

ᓄᑕᕋᖓᓐᓂᒃ, ᑕᐃᓐᓇ ᐊᐃᑉᐸᕕᓂᖓ ᐊᖓᔪᖄᖑᖃᑕᐅᔪᖅ 

ᓴᕿᑎᑦᑎᔪᓐᓇᕆᐊᖃᖅᐳᖅ ᖃᓄᐃᓕᖓᖔᕈᓐᓇᕐᓂᖏᓐᓂᒃ 

(ᓱᓕᔪᕆᔭᐅᓂᖅᓴᐅᔪᓐᓇᕐᓗᓂ ᑕᐃᒪᐃᑐᓐᓇᕐᓂᖓᓂᒃ) ᓄᒃᑎᖃᑕᐅᒍᓂ 

ᕿᑐᖓᖓ, ᓴᕿᑎᑦᑎᔭᕆᐊᖃᖅᐳᖅ ᓄᒃᑎᖃᑕᐅᒐᓗᐊᕈᓂ ᑕᐃᓐᓇ ᕿᑐᖓᖓᑦ, 

ᐱᐅᓂᖅᐹᖑᓇᔭᖏᑦᑐᑦ ᐃᓱᒪᒋᓗᒍ ᐱᐅᓂᖅᐹᓂᒃ ᐱᓇᓱᒍᑕᐅᔭᕆᐊᖃᕐᓂᖓ 

ᓄᑕᕋᖓᑦ. 

 

ᐊᐅᓪᓚᕈᑎᒃᓴᖏᓐᓄᑦ ᐊᑭᓕᕆᐊᓖᑦ ᕿᑐᖓᓕᔭᕈᓐᓇᕐᓂᖏᓐᓄᑦ 

ᓄᒃᑎᖃᑕᐅᔪᖃᖅᐸᑦ, ᓄᑕᕋᕆᔭᐅᔪᖅ ᐊᒻᒪᓗ ᓄᒃᑎᔮᖏᑦᑐᖅ ᐊᖓᔪᖄᖓ ᐊᐅᓚᖃᑕᕆᐊᖃᕐᓂᐊᖅᑐᒃᓴᐅᕗᑦ 

ᐊᑕᐅᑎᒃᑰᕐᓗᑎᒃ, ᐊᑭᑐᔪᓂᒃ, ᖃᖓᑕᓲᒃᑯᑦ, ᓄᓇᓯᐅᑎᑯᑖᒃᑯᑦ ᐊᒻᒪᓗ ᑐᔪᕐᒥᕕᖕᓄᑦ. 

ᑕᐃᒃᑯᓇᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂ ᐱᔪᓐᓇᖅᑎᑦᑎᕗᑦ ᐃᖃᖅᑐᐃᒃᑯᓐᓂᒃ ᒪᓕᒐᓕᐅᕈᓐᓇᕐᓂᖅ ᖃᓄᖅ 

ᑕᒪᒃᑯᐊ ᐊᑭᖃᕐᓂᖏᑦ ᐊᑭᓕᖅᑐᖅᑕᐅᔭᕆᐊᖃᕐᒪᖔᑕ ᐊᖓᔪᖄᕆᔭᐅᔫᖕᓄᑦ.  

 

 

ᑕᒪᒃᑯᓄᖓ ᐊᑕᔪᑦ ᐊᑕᑕᕐᕖᑦ ᑐᑭᓯᓂᐊᕐᕕᐅᔪᓐᓇᕐᓂᕐᒧᑦ 

 

 ᐸᕐᓇᐃᕙᒌᕐᓂᖅ: ᓇᓗᓇᐃᒃᑯᑕᐃᑦ ᓄᑕᕋᓕᖕᓄᑦ ᐊᖓᔪᖄᕆᔭᐅᔪᑦ ᖃᓄᐃᓕᖓᓚᖓᓂᖏᓐᓂᒃ ᐊᕕᔅᓯᒪᓕᕈᑎᒃ 

 ᓄᑕᕋᓖᑦ ᐊᖓᔪᖄᕆᔭᐅᔪᑦ ᐸᕐᓇᐅᑎᖏᓐᓄᑦ ᖃᐅᔨᒋᐊᕈᑏᑦ 

 ᓄᑕᕋᓖᑦ ᐊᖓᔪᖄᕆᔭᐅᔪᑦ ᐸᕐᓇᐅᑎᒃᓴᖏᓐᓄᑦ ᓴᓇᕐᕈᑏᑦ 

 ᓄᑕᕋᓖᑦ ᐊᖓᔪᖄᕆᔭᐅᔪᑦ ᓱᓕᔪᓂᒃ ᓇᐃᓈᖅᓯᒪᔪᑦ ᑎᑎᖃᖏᑦ 

 ᐊᕕᓐᓂᖏᓐᓂ ᐃᓚᒌᒃᑐᓂᓗ ᐋᓐᓂᖅᑑᑎᕙᖕᓂᕐᒧᑦ  

ᐅᑯᐊᒃ ᒪᕐᕉᒃ ᐊᓯᖏᒃ ᒪᓕᒑᒃᑕᐅᖅ 

ᐊᑐᕈᓐᓇᕋᔭᖅᐸᑦ ᑭᓯᐊᓂ ᐃᒪᓐᓇᐃᓕᖓᒍᑎᒃ: 

 ᐊᖓᔪᖄᕆᔭᐅᓂᕐᒧᑦ ᐋᕿᐅᒪᔪᑦ 

ᑕᐃᒪᐃᓕᖓᑎᑕᐅᒍᑎᒃ ᐃᖃᖅᑐᐃᕕᒃᑯᑦ  

ᒪᓕᒐᓕᐊᕆᔭᐅᓗᓂ, 

ᐊᖏᕈᑎᓕᐊᕆᔭᐅᓗᓂ, 

ᐃᓱᒪᓕᐅᖅᑎᑕᐅᖁᔭᐅᔪᒧᓪᓗᓐᓂᑦ 

ᐃᓕᑕᕆᕙᐅᓗᓂ, ᐊᒻᒪᓗ 

 ᐊᖓᔪᖄᕆᔭᐅᔫᖕᓄᑦ 

ᒪᓕᒃᑕᐅᓯᒪᑦᑎᐊᕈᑎᒃ.  

ᑕᒪᓐᓇ ᑕᐃᒪᐃᓕᖓᕗᖅ ᐱᔾᔪᑕᐅᓂᕐᒧᑦ, 

ᑕᒪᒃᑯᓇᓂ, ᐃᖃᑐᖅᐃᕕᒃᑯᑦ 

ᐊᖓᔪᖄᕆᔭᐅᔫᒡᓗᓐᓃᑦ ᐃᓱᒪᓕᐅᕇᖅᓯᒪᒐᒥᒃ 

ᖃᓄᐃᓕᖓᒍᑎᒃ ᐱᐅᓂᖅᐹᖑᓂᐊᕐᒪᑦ 

ᕿᑐᖓᖓᓄᑦ ᐊᒻᒪᓗ ᒫᓐᓇᐅᓕᖅᑐᖅ 

ᓇᓕᐊᑐᐃᓐᓇᖅ ᐱᒋᐊᖅᑎᑦᑎᔪᒪᓕᖅᓱᓂ 

ᐊᓯᔾᔩᔪᒪᓂᖅ ᓇᓂ 

ᐃᒡᓗᖃᖃᑕᐅᕙᖕᓂᐊᓕᕐᒪᖔᑦ 

ᐋᕿᐅᒪᔭᐅᔭᕇᖅᑑᒥᒃ. 

https://www.justice.gc.ca/eng/fl-df/parent/mp-fdp/index.html
https://www.justice.gc.ca/eng/fl-df/parent/ppc-lvppp/index.html
https://www.justice.gc.ca/eng/fl-df/parent/ppt-ecppp/form/form.html
https://canada.justice.gc.ca/eng/fl-df/fact-fiches.html
https://www.justice.gc.ca/eng/fl-df/fsdfv-fidvf.html


 ᐃᓚᒌᓚᐅᖅᑐᑦ ᐊᖏᖃᑎᒌᒍᓐᓇᐃᓕᖏᓐᓄᑦ ᐋᖀᖃᑎᒌᒑᓱᐊᕈᓐᓇᕐᓂᕐᒧ:ᑦ ᐊᖀᖃᑎᒋᒐᓱᐊᕈᓐᓇᕐᓂᖅ 

ᐃᓚᒌᒃᑐᓂ ᒪᓕᒐᓕᕆᓂᕐᒧᑦ ᐃᓱᒪᓘᑕᐅᔪᓂᒃ ᐃᖃᖅᑐᐃᕖᑦ ᐊᓯᐊᒍᑦ 

https://www.justice.gc.ca/eng/fl-df/fsfdr-firdf.html
https://www.justice.gc.ca/eng/fl-df/fsfdr-firdf.html

